
GOUVENE CUOMO RAPOTE 98 POUSAN ABONE KI TE GEN BLAKAWOUT GEN
KOURAN KOUNYE A

Komisyon Sévis Piblik pou Fé Evalyasyon Pefomans Apre Blakawout Tanpét la te Lakoz

Jodi a, Gouvené Andrew M. Cuomo te anonse 98% abone ki te gen blakawout gen kouran
kounye a apre yon tanpét nej komansman sezon an ki te vini avék anpil nej ak lapli nan plizyée
kote nan Eta New York nan wikenn pase a. Gouvene a te anonse tou Komisyon Sevis Piblik Eta
a pral fé yon evalyasyon apwofondi repons sévis elektrisite eta yo bay pou tanpét la pou ede
amelyore pefomans ak efo pou rebay kouran pandan sezon livé a ap pwoche.

Gouvene Cuomo di konsa, “Evalyasyon sa a sou repons sevis elektrisite yo pou gwo tanpét néj la
ap ede eta nou an pi byen pare pou tanpét ak blakawout k ap genyen pidevan. Blakawout pandan
yon peryaod tan ki long kapab yon sitiyasyon ki fe abone yo fwistre, epitou sa kapab lakoz
pwoblém grav pou pwopriyete kay yo ak biznis yo. Mwen ankouraje Komisyon Sévis Piblik la
pou egzamine depre repons konpayi elektrik yo pou yo kapab jwenn fason pou amelyore
pefomans yo, epitou pou asire Nouyoke yo jwenn sevis la komsadwa pandan sezon tanpét nej la
ap pwoche.”

Tanpet néj komansman sezon an te vini avék plis pase 1 pye gwo nej imid nan kek kote nan

eta a, sa ki te lakoz anpil bwa ak branch pyebwa- pifo te toujou gen fey ladan yo- tonbe sou liy
kouran elektrik yo. Lé blakawout la te rive nan nivo siperye li, te genyen apepre 500 000 abone
sevis piblik New York ki pa t gen kouran lakay yo. Evalyasyon an ap detemine si sévis piblik yo
te reponn komsadwa nan tanpeét la, epitou | ap idantifye kote yo kapab fé anpil amelyorasyon nan
pefomans yo. Anjeneral, Komisyon Sévis Piblik la fé evalyasyon sa yo apre blakawout ki dire
anpil tan.

Sa ki anba la a se yon denye lis kantite abone ki nan blakawout:

Kantite total abone ki pa gen kouran toupatou nan eta a: 8 233 (98% vin gen kouran jiska
prezan).

Central Hudson: 24

Con Edison: 545

NYSEG: 3 117

Orange & Rockland: 4 547

